
Р Е Ф Е Р  А Т

ЗА ИЗБОР НА ПОМЛАД АСИСТЕНТ/АСИСТЕНТ ЗА НАСТАВНО-НАУЧНОТО 
ПОЛЕ ТУРИЗАМ И УГОСТИТЕЛСТВО НА ФАКУЛТЕТ ЗА ТУРИЗАМ И 
БИЗНИС ЛОГИСТИКА ПРИ УНИВЕРЗИТЕТ „ГОЦЕ ДЕЛЧЕВ“ ВО ШТИП 

  

Со Одлука бр.2602-69/4 од 26 април 2011 година, донесена на 51. седница на Наставно-
научниот совет на Факултетот за туризам и бизнис логистика, одржана на 26 април 2011 
година, за членови на Рецензентска комисија за избор на еден помлад асистент/асистент 
за наставно-научното поле туризам и угостителство на Факултетот за туризам и бизнис 
логистика при Универзитетот „Гоце Делчев” во Штип се определени:
1. доцент д-р Златко Јаковлев (претседател),
2. доцент д-р Цане Котески (член),
3. доцент д-р Никола В. Димитров (член).

Конкурсот за овој избор  беше објавен во дневните весници  „Дневник” и „Лајм“, на 
14 април 2011 година, и во предвидениот рок се пријави кандидатот м-р Владимир Китанов.

По разгледувањето на пристигнатиот материјал, врз  основа на чл. 124 и 125 од Законот за 
високото образование и чл. 6, 36, 37 и 38 од Правилникот  за единствените критериуми 
и постапка за избор во наставни, наставно-научни, наставно-стручни и соработнички 
звања на Универзитетот „Гоце  Делчев“ – Штип, Рецензентската комисија врз основа на 
приложената документација за избор на помлад асистент/асистент за наставно-научното 
подрачје туризам и угостителство го поднесе следниов

И З В Е Ш Т А Ј
 
Биографски  податоци
Кандидатот м-р Владимир Китанов роден е на 24 ноември 1980 година во Штип, 

каде што завршува основно и средно обрзование. Педагошки факултет исто така 
завршува во Штип, со просечен успех 9,06. Во учебната 2008/2009 година се запишува на 
постдипломските студии на Факултетот за еколошки и рурален туризам при Универзитетот  
„МИТ“ во Скопје. Во ноември 2009 година со темата под наслов „Развој на руралниот 
туризам во регионот Малеш-Пијанец“ магистира на Факултетот за еколошки и рурален 
туризам при Универзитетот „МИТ“ во Скопје, со висока оценка 9 (девет). 

Работно искуство
По завршување на факултетот се вработува како референт за студентски прашања 

на Педагошкиот факултет „Гоце Делчев“ при Универзитетот „Св. Кирил и Методиј“ – 
Скопје. Од 2004 до 2007 година е раководител на Службата за студентски прашања и 
координатор на ЕКТС при  Педагошкиот факултет „Гоце Делчев“ во Штип. 

Со вклучување на Педагошкиот факултет во состав на Универзитетот „Гоце Делчев“ 
– Штип, кандидатот е распределен за референт за студентски прашања на: Педагошки 
факултет, Факултет за туризам и бизнис логистика и Факултет за музичка уметност. Сега 
работи како реферeнт за студентски прашања на Факултетот за музичка уметност при 
Универзитетот „Гоце Делчев“ – Штип. 

 
Наставно-образовна и научноистражувачка дејност
Иако со својот професионален ангажман не е дирекно вклучен во полето на науката, 

кандидатот м-р Владимир Китанов објавил поголем број научни трудови, монографија и 
учествувал  на повеќе научни собири, семинари, конференции и сл. Исто така, кандидатот 
е ангажиран, во техничка логистика, при изработката  на голем број научни и апликативни  
проекти на Педагошкиот факултет во Штип.

Изработени и објавени трудови 
Магистeрски труд: 
„Развој на руралниот туризам во регионот Малеш-Пијанец“, Национална 

установа Завод за заштита на спомениците на културата и музеј – Штип, Штип, 2010.
Список на објавени стручни и научни трудови:

1. Лесново – природна и културна дестинација за развој на руралниот туризам, 
Воспитни крстопати - списание за современо воспитание и настава, Скопје, година 
14, 2009. 

2. Лесново – природна и културна дестинација за развој на руралниот туризам, 
Воспитание – списание за теорија и практика, Универзитетот „Гоце Делчев“ – Штип, 
број 10, 2009.   

3. Smart learning with smart board, Меѓународен научен собир, Образовање и 
усовршавање наставника, Ужице, Р. Србија, 13.11.2009, Зборник на трудови 
Образовање и усовршавање наставника – циљјеви задатци васпитно-образовног 
рада, Универзитет у Крагујевцу, Учителски факултет у Ужицу, 2009 (во коавторство).

4. Самостојна работа на студентите при изучување на дисциплината, Еколошко 
воспитување, Зборник на трудови, Иновациии во образованието, Шумен, Р. Бугарија, 
2010 (во коавторство).

5. Формирование твореческого воспитаниа, Зборник на трудови, Проблеми 
непреривного екологического образованиа, 31.3.2010, Екатеринбург.

Познавања на странски јазици и компјутери 
Од светските јазици, кандидатот м-р Владимир Китанов активно се служи  со англиски 

јазик и има познавање од повеќе компјутерски приограми.     

ЗАКЛУЧОК И  ПРЕДЛОГ
 

Кандидатот м-р Владимир Китанов ги исполнува сите суштински и законски 
критериуми, како и критериумите за избор на наставници и соработници на Универзитетот 
„Гоце Делчев“ во Штип, да биде избран за помлад асистент/асистент за наставно-научното 
подрачје туризам и угостителство на Факултетот за туризам и бизнис логистика при 
Универзитетот „Гоце Делчев“ во Штип. Кандидатот има објавено значителен број научни 
трудови, како и монографија од областа на туризмот, посебно руралниот туризам, кој во 
современи услови е една од најзначајните алтернативни форми за брз развој на туризмот.

Рецензентската комисија има посебна чест и задоволство да му предложи на Наставно-
научниот совет на Факултетот за туризам и бизнис логистика да го избере м-р Владимир 
Китанов за помлад асистент за наставно-научното поле туризам и угостителство 
на Факултетот за туризам и бизнис логистика при Универзитетот „Гоце Делчев“ во Штип.

 
  

РЕЦЕНЗЕНТСКА  КОМИСИЈА
 
Д-р Златко Јаковлев - доцент, претседател, с.р.
Д-р Цане Котески - доцент, член, с.р.
Д-р Никола Димитров – доцент, член, с.р.
   


